
T&I-12854 (Haitian Creole) 

REZIME CHANJMAN YO  
 
 
Règleman sa a antre an vigè apati dat nou pibliye l la epi li mete ajou ak ranplase règleman Chanselye D-
140 Chancellor’s Regulation D-140 (CR D-140) ki date 11 mas 2009. 

Chanjman: 

 Règleman an di aklè kounye a ke chak konsèy edikasyon pou kominote community education 
council (“CEC”) dwe ranpli tout obligasyon l ak responsablite l jan Lwa Nouyòk sou Reyinyon Piblik  
New York Open Meetings Law mande l la.  (Gade paj 1, Rezime) 

 Men chanjman yo fè nan kondisyon elijiblite pou manm CEC yo: (1) nèf manm ki gen dwa pou vote  
dwe se paran timoun ki nan yon lekòl nan distri lekòl kominote a , oswa paran timoun ki te nan yon 
lekòl anba otorite distri kominote a nan espas de ane avan yo; epi (2) manm Komite sou Règleman 
Edikasyon Panel for Educational Policy (PEP) pa elijib pou sèvi nan konsèy edikasyon pou 
kominote a.  (Gade paj 1, Seksyon I) 

 Akoz yon nouvo kondisyon legal ki mande pou chak CEC gen omwen yon manm ki se paran yon 
elèv ki gen yon plan edikasyon endividyèl individualized education plan (“IEP”) ak omwen yon 
manm ki se paran yon elèv k ap aprann lang angle English language learner (“ELL”), pòsyon 
aplikasyon moun yo nonmen yo ki disponib pou piblik la wè a ap gen enfòmasyon ki montre si 
moun yo nonmen an se yon paran yon elèv ki gen yon IEP oswa yon elèv ki se yon ELL.  (Gade paj 
2, Seksyon II.B.) 

 Prezidan ak manm ekzekitf asosyasyon paran parents’ associations (“PA”) oswa asosyasyon 
paran-pwofesè parent-teachers’ associations (“PTA”) elijib kounye a pou sèvi nan yon CEC; 
sepandan, prezidan PA/PTA ak manm ekzekitif ki kandida nan pwosesis seleksyon an pa elijib pou 
vote nan pwosesis seleksyon an. PA/PTA ap chwazi yon manm pou vote nan plas chak prezidan 
sa a oswa manm ekzekitif sa a nan respè pwosesis seleksyon an .  (Gade paj 2, Seksyon III) 

 Pandan y ap chwazi manm CEC yo, moun k ap fè seleksyon yo kounye a dwe asire ke pòs nèf 
manm ki gen dwa pou vote yo se paran ki ranpli yo, ak omwen  yon paran elèv  ELL ladan (“paran 
ELL”), epi omwen yon paran yon elèv ki gen yon IEP kòm manm   (“paran IEP”).  Yo revize 
pwosesis seleksyon an  pou asire ke chak CEC gen manm apwopriye yo sipoze genyen.  (Gade 
paj 2-4, Seksyon V.A.3-6) 

 Yo fè chanjman sa yo nan pwosedi pou konble pòs ki vid: (1) si gen yon pòs ki vid nan yon konsèy 
ki pa gen omwen yon manm ki se yon paran ELL ak omwen yon manm ki se yon paran IEP, konsèy 
la ap chwazi yon paran ki gen youn nan kalifikasyon sa yo pou ranpli yon pòs vid apre yo fin pale 
avèk Konsèy elèv k ap aprann lang angle pou vil la oswa Konsèy Edikasyon Espesyal Vil la; epi (2) 
lè gen yon pòs vid nan yon pozisyon kote se prezidan borough a ki te nonmen manm lan, prezidan 
borough a ap nonmen yon manm pou fini rès manda a. (Gade paj 5-6, Seksyon IX) 

 Apati dat règleman sa a antre an vigè a jiska seleksyon pwochen CEC  a an me 2011, yo dwe 
konble tout pòs ki vin vid nan yon konsèy ki pa gen  yon manm ki se yon paran IEP oswa yon 
manm ki se yon paran ELL, avèk yon paran ki gen kalifikasyon sa a.  Kote se yon sèl pòs yo gen 
pou yo konble, CEC a ap chwazi yon paran pa tirajosò pami paran ki gen kalifikasyon sa a ki nan 
pozisyon pou sa.  (Gade paj 6, Seksyon IX, n.10) 

REZIME 

 
Chak distri lekòl kominote  dwe genyen yon Konsèy Edikasyon pou Kominote  
Community Education Council (“CEC”) ki genyen 11 manm ki gen dwa vote 
ladan ak yon elèv manm ki pa gen dwa vote. Yo chwazi nèf nan manm ki gen 
dwa vote yo dapre pwosedi ki nan règleman sa a epi yo dwe se paran elèv ki 
nan distri lekòl kominote a oswa ki te nan distri lekòl kominote a nan espas 
dezan ki sot pase yo, epi Prezidan Borough a ap nonmen de rès manm ki gen 
dwa vote yo.  Règleman sa a bay detay sou kondisyon elijiblite ak sou 
pwosesis nominasyon ak seleksyon manm CEC.  Li tabli tou yon pwosesis pou 
ranpli pòs ki vid. Chak CEC  dwe ranpli tout obligasyon l ak responsablite l jan 
Lwa Nouyòk sou Reyinyon Piblik New York Open Meetings Law la mande l la. 

I. ELIJIBLITE 

A. Paran 

1. Paran1 elèv ki nan yon lekòl anba jiridiksyon distri lekòl kominote kote paran an ta 
renmen sèvi nan CEC a, oswa ki te nan lekòl ki anba jiridiksyon  distri lekòl kominote 
a nan espas dezan ki sot pase yo, elijib pou yo nonmen tèt yo. 

2. Moun sa yo pa elijib dapre lalwa: 

a. Moun ki nan yon pòs piblik oswa yon pozisyon ki te mande eleksyon oswa nan 
yon pozisyon kote yo reprezante yon gwoup (eksepte delege, oswa delege 
altène nan yon konvansyon nasyonal, eta, jidisyè oswa lòt kalite konvansyon 
oswa manm yon komite rejyon); 

b. Anplwaye aktyèl DOE; 

c. Moun yo te kondane poutèt yon krim grav oswa moun yo te retire nan yon 
Konsèy Vil oswa nan yon CEC oswa nan Konsèy Vil la  akoz yon zak malfezans 
ki gen rapò dirèk avèk sèvis oswa CEC sa a, oswa moun yo kondane pou yon 
krim ki gen rapò dirèk avèk sèvis nan  Konsèy Vil la oswa CEC sa a; ak 

d. Moun ki nan yon lòt Konsèy Vil oswa nan nenpòt lòt CEC. 

3. Anplis, moun nou pral site yo pa elijib: 

a. Manm Komite Règleman sou Edikasyon Panel for Education Policy(PEP); 

b. Moun yo retire nan yon PA/PTA, nan yon Komite Dirijan Lekòl School 
Leadership Team (SLT), nan Konsèy Prezidan Distri, nan Konsèy Lekòl 
Segondè pou Borough a,  nan Komite Tit I oswa nan Konsèy Lekòl Kominote a 
pou yon zak malfezans ki gen rapò dirèk avèk sèvis nan asosyasyon sa a, nan 
komite a, nan konsèy la, nan komite oswa nan komite ekzekitif sa a, oswa  
moun yo te kondane pou krim ki gen rapò dirèk avèk asosyasyon sa yo, komite 
sa yo, nan konsèy sa yo, nan komite sa yo oswa nan komite ekzekitif sa yo; ak 

c. Moun Ajan Etik DOE oswa lòt moun Chanselye a chwazi, wè ki gen yon konfli 
enterè finansye dapre Lwa Vil Nouyòk sou Konfli Enterè.2  

B. Elèv 

Elèv lekòl segondè k ap vin senior pandan ane manda li, ki abite nan distri lekòl kominote 
kote y ap nan CEC a, epi ki fè pati gouvènman elèv yo eli nan lekòl yo a, elijib pou 
sipèentandan kominote a nonmen yo.  Elèv la pa bezwen nan lekòl segondè ki nan distri 

                                            
1 Yo defini yon paran kòm yon paran (pa nesans oswa pa adopsyon, bòpè/bèlmè oswa foster parent), gadyen legal 

oswa moun ki gen rapò paran avèk yon timoun.  Yon moun ki gen rapò paran avèk yon timoun se yon moun ki 
responsab dirèkteman pou bay timoun lan swen epi ankadre l regilyèman nan plas yon paran oswa yon gadyen 
legal. 

2 Kondisyon elijiblite nan Seksyon I.A.2 ak I.A.3  règleman sa a valab pou kandida kòm Defansè Dwa Piblik.  

lekòl kominote kote li vle manm CEC a.  Si pa gen senior ki disponib nan gouvènman elèv 
yo eli a, yo ka konsidere senior ki nan lòt pozisyon lidè yo eli (ekzanp, prezidan yon club). 

II. NOMINASYON PARAN 

A. Paran ki enterese vin manm CEC dwe nonmen tèt yo lè yo soumèt yon aplikasyon ak yon fòm 
divilgasyon ke y ap ranpli sou entènèt jan lalwa mande sa nan  www.powertotheparents.org.3  
Biwo pou Angajman ak Defans Dwa Fanmi Office for Family Engagement and Advocacy 
(OFEA) ap afiche delè pou soumèt nominasyon yo sou sit sa a.  Paran ki pa gen aksè entènèt 
kapab kontakte OFEA pou yon lis lekòl ak òganizasyon lokal ki ka bay aksè nan yon konpitè  
ki gen entènèt. 

B. Y ap afiche pòsyon chak aplikasyon kandida yo (non, pwogram pitit yo ye, si wi oswa non 
timoun lan gen yon plan edikasyon endividyèl individualized education program(IEP) oswa 
si li se you elèv k ap aprann lang angle English language learner(ELL), deklarasyon sou 
fòmasyon background ak aktivite, deklarasyon pèsonèl, ak kantite elèv lekòl la genyen) nan 
www.powertotheparents.org pou paran ak piblik la kapab wè. 

III. MOUN K AP FÈ SELEKSYON YO 

Se twa manm ekzekitif PA/PTA ki sòti nan chak distri lekòl kominote a (savledi Prezidan, Sekretè, 
ak Trezorye) 4 ke Règleman Chanselye A-660 la otorize k ap seleksyone paran manm pou chak 
CEC.  Prezidan ak manm ekzekitif PA/PTA ki kandida nan pwosesis seleksyon an p ap elijib pou 
vote nan pwosesis seleksyon an.  PA/PTA a ap chwazi yon manm pou vote nan plas chak 
prezidan ak manm ekzekitif sa yo nan pwosesis seleksyon an. 

IV. PWOSESIS POU PATISIPASYON PARAN AK KOMINOTE A 

A. Fowòm pou kandida yo 

1. Nan chak distri lekòl kominote,  Biwo pou Angajman ak Defans Dwa Fanmi Office for 
Family Engagement and Advocacy (OFEA), an kolaborasyon avèk chak Konsèy 
Prezidan, ap òganize ansanm yon fowòm pou kandida yo kote y ap pèmèt kandida 
pou CEC yo fè prezantasyon devan moun ki pral fè seleksyon yo ak lòt paran ak 
gwoup ki enterese. 

2. Konsèy Prezidan yo nan chak distri lekòl kominote  kapab òganize yon lòt fowòm 
ankò pou kandida yo. Avan yo fè fowòm lan, Konsèy Prezidan Distri a dwe envite tout 
kandida yo pou patisipe, epi fòk yo fè OFEA konnen avan.  

B. Vòt Sondaj Advisory vote 

Apre fowòm kandida yo, ap gen yon vòt sondaj sou entènèt pou tout paran nan 
www.powertotheparents.org.  OFEA ap afiche delè pou vòt sondaj yo.  Pandan peryòd sa 
a, paran ka vote lè yo itilize nimewo OSIS pitit yo ak kòd postal ki asosye avèk nimewo 
OSIS sa a kòm password.5  Apre yo fin ouvri sesyon an, paran ap wè yon bilten vòt ki gen 
non kandida CEC yo nan distri yo. Apresa, paran ap kapab vote nan yon vòt sondaj pou 
jiska nèf kandida.  Ajan endepandan k ap sipèvize vòt sondaj la ap bay moun ki sòti nan 
chak lekòl pou fè seleksyon yo rezilta vòt la. Chak prezidan PA/PTA dwe mete rezilta vòt 
sondaj la disponib pou manm  PA/PTA yo. 

V. PWOSESIS SELEKSYON AN 

A. Seleksyon paran manm (ki ka vote) 

 1. Moun k ap fè seleksyon yo dwe ale nan  www.powertotheparents.org pou yo vote. depi 
yo ouvri sesyon an, moun ki pral fè seleksyon yo ap wè yon bilten vòt ki gen non tout 
kandida pou CEC nan distri yo. Chak moun k ap fè seleksyon yo ap vote pou de kandida.  
OFEA  ap bay moun k ap fè seleksyon yo enfòmasyon pi detaye sou fason yo pral soumèt 

                                            
3  Paran kapab aplike pou yon Konsèy pou Vil oswa yon Konsèy pou Kominote sèlman.  
4 Nan ka kote gen ko-prezidan, ko-sekretè ak ko-trezorye, rès manm konsèy ekzekitif  PA/PTA  a ap chwazi kiyès ko-

manm pou yo voye kòm moun k ap fè seleksyon pou CEC a. 
5 Yo pèmèt yon sèl vòt sèlman pou fanmi ki gen plis pase yon timoun nan yon lekòl. 

bilten vòt yo. 

2. Lè y ap seleksyone manm CEC yo, moun k ap fè seleksyon yo dwe eseye fè sèten 
ke:  

a. ansanm manm yo reprezante tout kouch kominote a ak divès popilasyon elèv, 
tankou sa ki gen bezwen edikasyon patikilye yo; epi  

b. yo konsidere kantite elèv ki enskri nan distri a ak diferans ki ka genyen nan 
kantite elèv ki enskri, soti nan yon lekòl ale nan yon lòt.  

3. Lè y ap seleksyon manm pou CEC yo, moun k ap fè seleksyon yo dwe asire ke nèf  
nan paran manm ki ka vote yo se paran timoun ki nan distri lekòl kominote a, oswa 
paran timoun ki te nan yon lekòl ki anba jiridiksyon distri lekòl kominote a nan espas 
dezan ki sot pase yo. Nan nèf pozisyon paran manm (ki ka vote) yo, yo dwe ranpli yon 
pozisyon omwen avèk paran yon elèv ELL6 (nan rès dokiman an n ap di “paran ELL”), 
epi yo dwe ranpli yon pozisyon omwen avèk paran yon elèv ki gen yon IEP7 (nan rès 
dokiman an n ap di “paran IEP”).  Rès sèt pozisyon yo, y ap ranpli yo avèk paran ki 
elijib.  

4. Kilè y ap konte vòt yo: 

a. Y ap seleksyone sou kondisyon paran IEP ak paran ELL ki resevwa plis kantite 
vòt yo.   

b. Pami rès kandida yo, y ap seleksyone sou kondisyon sèt ki gen pi plis vòt yo.  
Sepandan, okenn lekòl pa kapab gen plis  pase yon paran reprezantan nan CEC 
a, eksepte jan yo di sa nan V.A.4.d.  

c. Si nan kandida yo , yo seleksyone plis pase yon moun nan yon menm lekòl, y ap 
kenbe moun ki gen plis kantite vòt la. Yo p ap konsidere lòt moun ki gen mwens 
vòt la (yo) pou lekòl sa a epi y ap seleksyone sou kondisyon lòt moun ki gen plis 
kantite vòt la ki nan yon lòt lekòl ki poko gen reprezantan l nan CEC a.     

d. Yo pa ta dwe aplike restriksyon yo dekri nan V.A.4.c a nan sitiyasyon kote si yo ta 
enpoze restriksyon an, yo t ap seleksyone mwens pase nèf paran oswa pa t ap 
gen paran IEP oswa paran ELL nan konsèy la. 

5. Nan ka kote ta gen kandida ki gen menm kantite vòt, oswa nan ka kote nan 
kòmansman an yo seleksyone mwens pase nèf nan kandida yo,  y ap fè yon lòt 
seleksyon ankò. Nan ka sa yo, chak moun k ap fè seleksyon yo ap vote pou yon 
kandida. 

a. Kote li nesesè pou yo fè yon lòt seleksyon ankò akoz moun ki gen menm kantite 
vòt pou youn oswa plis plas nan CEC a, se sèl moun ki gen menm kantite vòt yo 
k ap elijib pou yo seleksyone yo nan dezyèm seleksyon an. 

b. Kote li nesesè pou yo fè yon lòt seleksyon ankò akoz gen plas vid pou rezon ki 
pa gen pou wè avèk moun ki gen menm kantite vòt, tout moun yo te nonmen epi 
yo potko chwazi, elijib pou yo seleksyone yo  nan seleksyon sa a. 

c. Kote li nesesè pou yo fè yon lòt eleksyon ankò akoz pa gen paran IEP ki gen 
vòt, se sèl kandida ki se paran IEP k ap elijib pou yo seleksyone yo nan 
seleksyon sa a. Kote li nesesè pou yo fè yon lòt eleksyon ankò akoz pa gen 
paran ELL ki gen vòt, se sèl kandida ki se paran ELL k ap elijib pou yo 
seleksyone yo nan seleksyon sa a.. 

d. Si apre lòt seleksyon sa a gen plas vid toujou, ajan endepandan k ap sipèvize 
pwosesis seleksyon an pou Depatman Edikasyon an ap fè yon tiraj osò pou 
chwazi yon moun, lè l itilize menm restriksyon sou elijiblite ki nan Seksyon 
V.A.5.a, V.A.5.b  ak V.A.5.c ki pi wo a.  Sepandan si yon kandida pa gen okenn 

                                            
6 Yon ELL se yon elèv ki pale yon lòt lang ki pa angle lakay li epi ki fè nòt ki pi ba konpetans nan evalyasyon ann 

angle lè yo antre nan sistèm lekòl la.  
7 Yon timoun ki gen yon IEP se yon elèv  ke yo jije ki gen yon andikap ki egzije sèvis edikasyon  espesyal. 

vòt nan ni premye pwosesis seleksyon an ni nan lòt seleksyon apre a, y ap 
konsidere gen yon plas vid nan konsèy la, plas vid sa a, y ap ranpli l dapre 
pwosede  ki nan Seksyon IX.A.2 ak IX.A.3 règleman sa a.   

6. Si yon kandida yo seleksyone vin pa elijib ankò oswa si yo diskalifye l apre yo fin fè 
pwosesis seleksyon an , men nan 25 jen ane seleksyon an oswa avan,  y ap 
seleksyone sou kondisyons kandida ki vin apre a avèk plis kantite vòt la nan premye 
pwosesis seleksyon an epi ki pa soti nan yon lekòl ki gen reprezantan l deja nan CEC 
a.8    Si kandida  ki vin  pa kalifye oswa ki pa elijib ankò a se sèl paran IEP yo te 
seleksyone, y ap seleksyone paran IEP ki vin apre a avèk plis kantite vòt la nan 
premye pwosesis seleksyon an epi ki pa soti nan yon lekòl ki gen reprezantan l deja 
nan CEC a  .  Si kandida ki vin  pa kalifye oswa pa elijib ankò a se sèl paran ELL yo te 
seleksyone, y ap seleksyone paran ELL yo nonmen ki vin apre a avèk plis kantite vòt 
la nan premye pwosesis seleksyon an epi ki pa soti nan yon lekòl ki gen reprezantan l 
deja nan CEC a  .  Si kandida nou sot site pi wo yo te gen menm kantite vòt avèk yon 
lòt moun, ajan endepandan k ap sipèvize pwosesis seleksyon an pou Depatman 
Edikasyon an ap fè yon tiraj osò pou chwazi yon moun. 

7. Manda paran manm lan dire dezan epi pa gen limit pou kantite manda sa a. 

B. Nominasyon Prezidan Borough a fè 

Prezidan borough a ap nonmen de manm ki ka vote. De manm sa yo dwe se moun ki abite 
nan distri a oswa moun ki gen yon biznis nan distri a, epi yo dwe gen anpil eksperyans nan 
biznis, komès, oswa konesans ak eksperyans nan edikasyon.  Manda manm sa yo dire 
dezan epi yo ka nonmen yo ankò pou yon lòt dezan. 

C. Nominasyon elèv manm (ki pa ka vote) 

Sipèentandan kominote a ap nonmen yon elèv senior lekòl segondè ki abite nan distri lekòl 
kominote a epi ki se yon manm gouvènman elèv yo eli nan lekòl li a, kòm manm ki pa ka 
vote nan CEC a.  Sipèentandan kominote a ap bay yon lis elèv ki elijib pou yo ka nonmen 
youn pami yo.  Si pa gen elèv senior nan gouvènman elèv yo eli a ki disponib pou CEC a, 
Divizyon Ansèyman ak Aprantisaj ap ede sipèentandan an pou wè si gen lòt senior ki nan 
pòs lidèchip yo te eli (pa ekzanp, prezidan yon club) ki abite nan distri a, ki disponib.  
Manda elèv manm lan ap dire yon ane. 

VI. EVALYASYON  KALIFIKASYON/ELIJIBLITE 

Apre seleksyon sou kondisyon kandida yo men avan yo antre an fonksyon, Chanselye a oswa 
reprezantan li ap deside  si kandida yo elijib pou yo nan CEC a. Si Chanselye a wè yon kandida 
pa elijib dapre lalwa, desizyon l ap pran alekri a ap disponib pou piblik la evalye  nan espas sèt 
jou apre ke desizyon an sòti nan biwo Santral OFEA . Desizyon sa a ap gen ladan rezon reyèl ak 
rezon legal ki fè yo pran desizyon an. Lè Chanselye a estime yon kandida pa elijib, y ap 
seleksyone kandida ki vin apre ak plis vòt la sou kondisyon, depi moun sa a pa soti nan yon lekòl  
ki gen reprezantan l nan CEC a deja.   

VII. KALANDRIYE 

Seleksyon manm  CEC yo ap fèt nan dezyèm madi mwa me 2011, epi chak dezan apresa avèk 
manda ki kòmanse 1ye jiyè ki vin apre seleksyon an. Y ap fè pwosesis seleksyon an  pandan yon 
peryòd 90 jou. Sa gen ladan tan yo mete pou anonse pwosesis la, pou nominasyon paran, pou 
fowòm kandida yo, pou paran fè vòt sondaj la ak pou moun k ap fè seleksyon yo vote.  OFEA ap 
pibliye delè presi pou aplike règleman sa a.  

VIII. DEMISYON 

A. Paran Manm 

Demisyon paran manm dwe fèt alekri epi yo dwe voye l bay Chanselye a.  Chanselye a 
delege Fonksyonè Anchèf OFEA a pou resevwa demisyon yo nan non li. Demisyon sa yo 

                                            
8 Pou diskalifikasyon ki fèt apre 25 jen ane seleksyon an,  y ap aplike pwosedi ki nan Seksyon IX.A.2 and IX.A.3 

règleman sa a.  

ap antre an vigè depi Fonksyonè anchèf OFEA a fin resevwa lèt la oswa depi li antre li nan 
dosye, amwenske demisyon an presize yon lòt dat ki pa plis pase 30 jou apre yo fin 
resevwa lèt la oswa yo apre yo fin mete l nan dosye.  Ou pa kapab retire demisyon an, anile 
l oswa modifye l eksepte si Chanselye a dakò.  

 

B. Manm Prezidan Borough a Nonmen 

Demisyon manm Prezidan Borough a nonmen dwe fèt alekri epi yo dwe voye l bay 
Prezidan an.  Demisyon sa yo ap antre an vigè depi Prezidan Borough a fin resevwa lèt la 
oswa depi li fin antre li nan dosye, amwenske demisyon an presize yon lòt dat ki pa plis 
pase 30 jou apre yo fin resevwa lèt la oswa apre yo fin mete l nan dosye.  Ou pa kapab 
retire demisyon an, anile l oswa modifye l eksepte si Prezidan Borough dakò. 

. 

C. Elèv Manm 

Demisyon elèv manm dwe fèt alekri epi yo dwe voye l bay sipèentandan kominote ki te fè 
nominasyon an.  Demisyon sa yo ap antre an vigè depi sipèentandan kominote ki te fè 
nominasyon an fin resevwa lèt la oswa depi li fin antre li nan dosye, amwenske demisyon 
an presize yon lòt dat ki pa plis pase 30 jou apre yo fin resevwa lèt la oswa apre yo fin mete 
l nan dosye.  Ou pa kapab retire demisyon an, anile l oswa modifye l eksepte si 
sipèentandan kominote ki te fè nominasyon an dakò.   

IX. PÒS VID 

A. Pòs vid pou paran ak moun Prezidan Borough a Nonmen 

1. Si yon manm CEC refize oswa neglije pandan manda li ale nan twa reyinyon CEC ke 
yo te anonse kòmsadwa san li pa bay yon rezon valab alekri, manm lan kite pozisyon 
an.9  Y ap mete chak absans ak nenpòt eksplikasyon alekri yo bay nan pwosè vèbal 
ofisyèl reyinyon an.  Asistan administratif Konsèy la oswa prezidan an ta dwe fè rapò 
ba Prezidan Borough a nenpòt lè manm Prezidan Borough a nonmen an absan.  Apre 
twa absans san ekskiz, Konsèy la ap pran rezolisyon nan yon reyinyon yo planifye 
pou deklare ke pòs la vid, epi y ap fè Chanselye a konnen aksyon sa a (oswa 
Prezidan Borough a, dapre sa ki apwopriye). 

2. Lè gen yon pòs vid nan CEC a, CEC a ap konble pòs vid la nan yon reyinyon piblik.  
Lè se pòs paran ki vid, y ap bay Konsèy Prezidan Distri a ak lòt gwoup edikasyon 
opòtinite pou yo fè rekòmandasyon alekri pou yo konble pòs la ak pou yo pale avèk 
CEC a avan yo konble pozisyon an. Si pòs vid sa a vin fè konsèy la pa gen omwen 
yon manm ki se yon paran ELL oswa omwen yon manm ki se yon paran IEP, CEC a 
ap seleksyone yon paran ki gen kalifikasyon sa a pou konble pòs la.  Avan yo 
seleksyone yon paran IEP oswa yon paran ELL, Konsèy la ap pale avèk Konsèy Vil la 
pou Edikasyon Espesyal oswa Konsèy Vil la pou ELL.10  Pou moun Prezidan Borough 
a nonmen, Prezidan Borough a ap nonmen yon manm pou fini rès manda a. 

3. Si  CEC a pa konble pòs ki vid la nan espas 60 jou apre yo te deklare pòs la vid akoz  
gen moun ki gen menm kantite vòt, Chanselye a ap vote pou yon moun ka monte.  Si 
CEC a pa konble pòs ki vid la pou nenpòt lòt rezon, Chanselye ap bay CEC a lòd pou 
ranpli pòs ki vid la dapre Seksyon 2590-l Lwa sou Edikasyon an. 

                                            
9 Men kèk ekzanp yo aksepte kòm rezon valab pou absans:  lanmò yon fanmi oubyen si w gen pou ale nan antèman 

yon fanmi; si manm CCSE oswa manm fanmi li malad grav oswa si l te fè yon aksidan; si prezans li obligatwa nan 
tribinal, tankou manm jiri jury duty; sèvis militè; konfli avèk lè travay li ki fè li pa ka vini nan reyinyon CCSE a; epi lòt 
rezon CCSE a deside ki apwopriye. 

 
10 Apati dat règleman sa a jiska pwochen seleksyon CEC a an me 2011, yo dwe konble nenpòt pòs ki vid nan yon 

konsèy ki pa gen yon paran IEP ak/oswa yon paran ELL avèk yon paran ki gen kalifikasyon sa yo.  Kote se yon sèl 
plas ki vid, CEC ap chwazi yon paran pa tiraj osò pami paran y ap konsidere yo.  

B. Pòs Elèv ki Vid  

Nan ka se plas yon elèv ki vid, sipèentandan kominote a ap nonmen yon lòt elèv senior 
lekòl segondè nan lis elèv ki elijib yo. Sipèentandan an ap fè OFEA ak CEC a konnen ki 
moun li nonmen an.  

X. PWOSESIS POU POTE PLENT  

Yo dwe soumèt plent alekri konsènan respè règleman sa a bay Chanselye a nan espas senk (5) 
jou vyolasyon yo sispèk la , epi li dwe genyen rezon presi pou plent lan. 

XI. ASISTANS TEKNIK 

OFEA ap sipèvize ekzekisyon pwosedi ki nan règleman sa a, epi l ap bay asistans teknik lè l 
nesesè.  

Si gen kesyon sou règleman sa a, yo ta dwe voye yo bay: 

Telefòn: 

212-374-2323 

Office for Family Engagement and Advocacy 
N.Y.C. Department of Education 
49 Chambers Street – Room 503 

New York, NY 10007 

Faks: 

212-374-0076 

 
 

 
 


